
«Ծովային իրավունքի ՄԱԿ կոնվենցիայի ներքո Ազգային իրավազորության սահմաններից դուրս տարածքներում ծովային կենսաբանական բազմազանության պահպանման և կայուն օգտագործման մասին» համաձայնագրի (այսուհետ՝ Համաձայնագիր)

	1. Արտաքին գործերի նախարարություն
	15.05.2025թ․

	
	№ 1111/26864-25

	Համաձայնագիրը շեշտադրում է չորս հիմնական խնդիրներ․
· ծովային գենետիկական ռեսուրսների, ներառյալ՝ օգուտների արդար բաշխում,
· միջոցառումներ, ինչպիսիք են՝ տարածքի վրա հիմնված կառավարման գործիքները, ներառյալ՝ ծովային պահպանվող տարածքները,
· շրջակա միջավայրի վրա ազդեցության գնահատում,
· կարողությունների զարգացում և ծովային տեխնոլոգիաների փոխանցում:
Քանի որ  Համաձայնագիրը հղում է կատարում դեպի ծով ելք չունեցող երկրներին ևս, այն հնարավորություն է ՀՀ-ի համար որպես դեպի ծով ելք չունեցող երկիր մասնակցել գլոբալ կենսաբազմազանության պաշտպանության, աղտոտվածության մակարդակի նվազեցման, ինչպես նաև համաշխարհային բնական ռեսուրսների կայուն օգտագործման շուրջ իրականացվող գործընթացներին և աշխատանքներին։ Համաձայնագիրը լավ հնարավորություն կարող է դիտարկվել ՀՀ-ի համար Ծովային իրավունքի մասին ՄԱԿ-ի կոնվենցիայի շրջանակում այլ շահագրգիռ կողմերի հետ միջազգային համագործակցությունն ընդլայնելու տեսանկյունից, հատկապես այն կողմերի հետ, որոնք ունեն առափնյա ելք։ Փաստաթուղթը կարևոր է նաև գիտական հետազոտությունների տեսանկյունից, ինչպես շատ պետություններ, ՀՀ-ն ևս ունի ակտիվ գիտական համայնք, իսկ Հայաստանի՝ համաձայնագրի կողմ դառնալը նոր ուղիներ կբացի գիտական համայնքի համար համաշխարհային ծովային գիտական հետազոտական նախաձեռնություններին մասնակից լինելու համար, ինչպես նաև ծովային կենսատեխնոլոգիաների ոլորտում ձեռք բերված առաջընթացը կարող է նպաստել մի շարք ոլորտների զարգացմանը, օրինակ՝ բժշկության, քանի որ ծովային կենսատեխնոլոգիաները թույլ են տալիս օգտագործել բուսական և կենդանական ռեսուրսները դեղանյութեր ստանալու համար, որի արդյունքում դեղագործության ոլորտը առաջընթաց կունենա, կամ օրինակ՝ խթանել գյուղատնտեսության զարգացմանը, քանի որ ծովային կենսատեխնոլոգիաների միջոցով կարող է զարգանալ ծովային բույսերի հետազոտությունը, որն էլ իր հերթին հնարավորություն կտա նոր տեսակների ստեղծման համար։
Այսօր գլոբալ մարտահրավերներից է ծովերի և օվկիանոսների մակարդակի բարձրացումը, որը կարող է ազդել կլիմայի գործողության վրա, հետևաբար՝ ՀՀ-ն կարող է դառնալ համաձայնագրի մաս՝ նպաստելու համաշխարհային բնապահպանական միջավայրի բարելավմանը։
Քանի որ ՀՀ-ն զարգացող երկիր է, ՄԱԿ-ի շրջանակում կնքված այս համաձայնագիրը կարող է հնարավորություն տալ Հայաստանին ստանալ ֆինանսական և տեխնոլոգիական աջակցություն՝ բարելավելու ընդհանուր բնապահպանական միջավայրի  և ջրային էկոհամակարգերի վիճակը։
ՀՀ-ն կարող է նաև ներգրավվել ծովային կենսաբազմազանության պահպանման քաղաքականության և տարբեր ռազմավարությունների մշակման գործընթացներում ազգային իրավասությունից դուրս գտնվող տարածքների համար։ 
Հայաստանը հավատարիմ է ՄԱԿ-ի կայուն զարգացման նպատակներին, որի 14-րդ նպատակն անդրադառնում է օվկիանոսների, ծովերի պահպանմանն ու պաշտպանությանը, իսկ այս համաձայնագրին միանալը ցույց կտա Հայաստանի պատրաստակամությունը՝ գործելու միջազգային իրավունքի և կայուն զարգացման նպատակների համատեքստում և նպաստելու կենսաբանական բազմազանության և բնապահպանական այլ գլոբալ խնդիրների լուծմանը, հատկապես՝ ՄԱԿ-ի կենսաբանական բազմազանության մասին կոնվենցիայի Կողմերի 17-րդ համաժողովի՝ ՀՀ նախագահության լույսի ներքո։
Համաձայնագիրը ՀՀ-ին թույլ կտա զարգացնել տնտեսական հնարավորությունները ծովային կենսատեխնոլոգիաների, ձկնորսության և այլ ոլորտներում, որտեղ ՀՀ-ն կարող է դիրքավորվել հետագա համագործակցությանը նպաստելու նպատակով, ինչպես նաև աջակցություն ապահովել ՀՀ-ում բնապահպանական խնդիրների լուծման համար։ 
ՀՀ-ի միանալը փաստաթղթին կարող է նախադեպ լինել դեպի ծով ելք չունեցող այլ պետությունների համար համաձայնագրին միանալու տեսանկյունից, ինչպես նաև երաշխավորել, որ այդպիսի պետությունները ևս կարողանան մասնակցել որոշումների կայացման գործընթացներին, այսինքն՝ որոշակի առումով ՀՀ-ն կարող է առաջատար լինել դեպի ծով ելք չունեցող երկրների շարքում։
Ընդհանուր առմամբ ՀՀ-ի միանալը համաձայնագրին դրական նշանակություն կարող է ունենալ ՀՀ-ի միջազգային համագործակցության ամրապնդման վրա, փորձի փոխանակման, գիտական հետազոտություններ իրականացնելու, ծովային կենսաբազմազանության պաշտպանության և պահպանմանն ուղղված գլոբալ ռազմավարությունների մշակման գործում, նպաստելու դեպի ծով ելք չունեցող, զարգացող երկրների մասնակցությունը այս ոլորտի որոշումների կայացման գործընթացներին։
Համաձայնագիրը բացվել է ստորագրման 2023թ. սեպտեմբերի 20-ին և բաց է լինելու մինչև ս․ թ․ սեպտեմբերի 20-ը։ Ներկայումս այն ստորագրել են շուրջ 115, վավերացրել՝ 21 պետություն:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Ծովային իրավունքի ՄԱԿ կոնվենցիայի ներքո Ազգային իրավազորության սահմաններից դուրս տարածքներում ծովային կենսաբանական բազմազանության պահպանման և կայուն օգտագործման մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Համաձայնագիրը բաց է լինելու ստորագրման համար մինչև ս․ թ․ սեպտեմբերի 20-ը։ Ներկայումս այն ստորագրել են շուրջ 115, վավերացրել՝ 21 պետություն: Համաձայնագիրը դեռևս ուժի մեջ չի մտել: Համաձայն 68-րդ հոդվածի՝ այն ուժի մեջ է մտնում 60-րդ վավերացման, հաստատման, ընդունման կամ միանալու մասին փաստաթուղթն ի պահ հանձնելու օրվանից 120 օր հետո:
	Ընդունվել է ի գիտություն։ 


	2. Արդարադատության նախարարություն
	16.05.2025թ.

	
	№ /14.2.3/21835

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող դրույթ։
Մասնավորապես՝ Համաձայնագրի 32-րդ հոդվածի 7-րդ մասով սահմանվում է, որ Կողմերն ապահովում են սույն Համաձայնագրին համապատասխան շրջակա միջավայրի վրա ազդեցության գնահատման գործընթացին վերաբերող տեղեկատվության հասանելիությունը: Չնայած դրան՝ կողմերը պարտավոր չեն բացահայտել գաղտնի կամ սեփականության իրավունքով պաշտպանված տեղեկատվություն, իսկ 38-րդ հոդվածի 1-ին մասի «դ» կետի համաձայն՝ Գիտատեխնիկական մարմինն է մշակում ստանդարտներ կամ ուղեցույցներ, որոնք պետք է քննարկվեն և ընդունվեն համաժողովի կողմից՝ 32-րդ հոդվածի համաձայն, ներառյալ գաղտնի կամ սեփականության իրավունքներով պաշտպանված տեղեկատվության կազմման որոշումը:
Սույն դրույթները հակասում են «Տեղեկատվության ազատության մասին» օրենքի 8-րդ հոդվածի 3-րդ մասի 2-րդ կետին, որի համաձայն՝ տեղեկության տրամադրումը չի կարող մերժվել, եթե դա ներկայացնում է Հայաստանի Հանրապետության տնտեսության ընդհանուր վիճակը, ինչպես նաև բնության և շրջակա միջավայրի պաշտպանության, առողջապահության, կրթության, գյուղատնտեսության, առևտրի, մշակույթի բնագավառում տիրող իրական վիճակը:
Ելնելով վերոնշյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	Ընդունվել է ի գիտություն։

	3. Էկոնոմիկայի նախարարություն
	19.05.2025թ.

	
	№ 09/10930

	Համաձայնագրի վերաբերյալ դիտողություններ և առաջարկություններ չունի։
	Ընդունվել է ի գիտություն։

	4. Տարածքային կառավարման և ենթակառուցվածքների նախարարություն
	16.05.2025թ.

	
	№  ԴԽ//16256

	Համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	5․ Ֆինանսների նախարարություն
	21.05.2025թ.

	
	№  01/5-2/11298

	1.Համաձայնագրի կնքման (դրան միանալու) արտաքին քաղաքական նպատակահարմարության մասին ՀՀ ԱԳՆ եզրակացության համաձայն՝ ՀՀ-ի միանալը Համաձայնագրին դրական նշանակություն կարող է ունենալ ՀՀ-ի միջազգային համագործակցության ամրապնդման վրա, փորձի փոխանակման, գիտական հետազոտություններ իրականացնելու, ծովային կենսաբազմազանության պաշտպանության և պահպանմանն ուղղված գլոբալ ռազմավարությունների մշակման գործում, նպաստելու դեպի ծով ելք չունեցող, զարգացող երկրների մասնակցությունը այս ոլորտի որոշումների կայացման գործընթացներին։ Մինչդեռ բացահայտված չէ Հայաստանի համար ակնկալվող ֆինանսական օգուտները: Հետևաբար առաջարկում ենք Համաձայնագրին միանալու նպատակահարմարության հարցը դիտարկել նաև բյուջետային ծախսերի և օգուտների վերլուծությամբ և գնահատմամբ:
2.Համաձայնագրում առկա են ՀՀ համար ֆինանսական պարտավորություններ նախատեսող դրույթներ՝ ծախսերի ավելացման մասով, հաշվի առնելով, որ Համաձայնագրի 14-րդ Հոդվածի 6-րդ կետով նախատեսվում է, որ Համաձայնագրի ուժի մեջ մտնելուց հետո Կողմերը տարեկան մուծումներ են կատարելու 52-րդ հոդվածում նշված Հատուկ հիմնադրամին:
	[bookmark: _GoBack]1․Հընթացս կկազմակերպվի քննարկում։














2․Ընդունվել է ի գիտություն։



